
Долбоордун алкагында дарылык касиети бар өсүмдүктөр боюнча адабий талдоолор жасалып, 2024-жылдын 12-14-сентябрында курамында: долбоор жетекчиси Каримов Болотбек, жетектөөчү илимий кызматкер Боронбаева Айназик, улук илимий кызматкерлер Дурсунбаева Аида жана Абдырахманова Жазгул болгон топ Алай районунун Ак-босого, Арчаты, Терек, Бүлөлү капчыгайларына экспедиция уюштурулуп, анда Гүлчө дарыясынын алабынын табигый экосистемаларындагы өсүмдүктөрдүн абалына мониторинг жүргүзүлдү (сүрөттөр тиркелет). Натыйжада Гүлчө дарыясынын алабынын экосистемаларынын абалы жөнүндө илимий макала даярдалып, “ОшМУнун жарчысына” тапшырылды.
2024-жылдын 12-14-октябрында ОшМУнун ботаникалык багында тажрыйба участогу үчүн 20 чарчы метр аянт жер трактор менен тегизделип, айдалды.

2024-жылдын 14-18-ноябрь күндөрү Гүлчө дарыясынын алабында кездешкен сейрек кездешүүчү декоративдүү жана дарылык касиети бар өсүмдүктөрдүн уруктары жыйналды (сүрөттөр тиркелет). Жыйналган уруктардын өнүмдүүлүгүн аныктоо боюнча “Өсүмдүктөрдүн биологиялык ар түрдүүлүгү” окуу - илимий лабораториясында тажрыйбалар жүргүзүлүүдө (сүрөттөр тиркелет). 

Долбоордун алкагында 16-20-декабрь күндөрү Азербайджандын Баку мамлекеттик университетинде өткөн "ACB-2024: Биологиядагы жетишкендиктер жана көйгөйлөр" аталышындагы XII эл аралык конференцияда Б.А. Каримов илимий баяндама жасады. Иш сапардын алкагында Баку мамлекеттик университетинин Биология факультетинин кафедралары менен биргеликте илимий изилдөө иштерин жүргүзүү боюнча макулдашылды. Мындан сырткары Пакистандын Каид-и-Азам университетинин профессору Мухаммад Зафар менен чогуу изилдөөлөрдү жүргүзүп, макала жарыялоо боюнча сүйлөшүлдү (https://www.oshsu.kg/kg/news/2995 )
